
S
arotra ho an’ny ankamaroan’ny mpamaky maro
no manontany ny tena tiana ho lazaina amin’io
lohatenin’ny lahatsoratra io. Raha manao jery

todika ny hetsika eo amin’ny rehetra natrehin’ny filo-
han’ny Repoblika Rajoelina anefa dia mazava ny tian-
kambara. Eo amin’ny sehatra politika dia nisongadina
ny fifanatrehan’ny filoha Ravalomanana Marc sy Ra-
joelina Andry tamin’ny fampielezan-kevitra fihodinana
faharoa dia samy nanambara ho ren-tany ren-danitra,
fa raha lany ho Filoham-pirenena ny iray dia hanaiky
ho filohan’ny mpanohitra ny kandidà tsy lany. Voara-
kitra ao anaty Lalàmpanorenana rahateo izany, ka-
nefa miditra amin’ny taona fahaefatra  amin’ny maha
filohan’ny Repoblika azy Rajoelina Andry, nefa tsy
mbola hita maso sy henon’ny sofina, fa namoaka
didim-panjakana (ordonnance) manendry ny filoha
Ravalomanana Marc ho eo amin’izany toerana izany.
Nasaina namorona lalàna ny depiote iray nentina na-
nodinkodina ny fotokevi-dehibe voarakitra ao anaty
Lalàmpanorenana momba ity fanoherana ity. Nandalo
toy ny aloka ihany izany Rajoelina Andry tamin’iny
adihevitra farany iny, na dia hita vatana sy re-feo aza.
Nanakiana mafy ny federasiona Malagasin’ny Baolina
Kitra (FMF) Rajoelina Andry, momba ny taratasy na-
lefa tany amin’ny CAF nametra ny isan’ny mpijery sy
nampandehanana ireo mpilalao gasy avy any ivelany
tamin’ny “classe économique”. Nanofany fiaramani-
dina manokana ilay mpilalao baolina kitra malaza
eran-tany Samuël E’too, noho ny fitokanana ny Kian-
jan’i Mahamasina sy hanatrika ny baolina nifando-
nan’ny Barea sy ny ekipam-pirenen’ny RDC. Hita
maso tamin’ny fitokanana ny kianjan’i Mahamasina
tokoa ny filoha Rajoelina Andry, sy ilay mpilalao bao-
lina kitra malaza kanefa nandalo ihany izany, satria
resy teo ny ekipam-pirenena Malagasy, Barea, andro
vitsy taoriana izany. Aloka niserana ihany ilay mpila-
lao malaza satria tsy hita nanatrika ny fety be. Vita ny

fanavaozana ny Rovan’i Manjakamiadana ary hita sy
niseho vahoaka Rajoelina Andry, sady nanambara fa
ho “Rovan’i Madagasikara” no hiantsoana azy na-
nomboka tamin’izay. Tafatsangana ny “Colisée” ary
na dia efa ren’ny sofina aza fa notokanana dia nan-
dalo ihany izany, fa tsy nisy fanamarihana. Nireha-
reha sy nalaza maneran-tany fa hanangana ozinina
fanamboarana ilay fiara “Gasy Car” ny fitondrana ma-
lagasy. Tafiditra tao amin’ny sehatry ny famokarana
ihany koa Rajoelina Andry kanefa nofy toy ny nofy re-
hetra ihany, satria tsy tafatsangana na aiza na aiza
ny orinasa ary tsy mbola nisy fiara nivoaka hatra-
min’izao. Tonga teto amin’ny Nosy ny valanaretina
covid-19, nipoitra teo amin’ny sehatry ny fitsaboana
na fahasalamana ihany koa ny filohan’ny Repoblika
ary nanambara fa efa nanana fanafody nentina nit-
sabo izany ny eto Madagasikara, ka tonga teto ny so-
lontenan’ny firenena aty amin’ny Kaontinanta afrikana
naka ny fanafody. Nandalo fotsiny ihany ireny fa tsy
hita na re na taiza na taiza ny fahombiazany. Nirot-
saka teny amin’ny fokontany ny filoha faratampon’ny
mpanatanteraka, ka nampahafantatra fa soloina
“karne biômetrika” ny karnem-pokontany ary naseho
tamin’izany ho hitan”ny mpiray tanindrazana ny san-
tionany. Toy ny zavatra tsy nisy iny hetsika iny, ka lasa
lokom-boasary ny fonon’ny karnem-pokontany nasolo
ny teo aloha. Taonan’ny asa eo amin’ny sehatra re-
hetra, hono, ity taona 2022 ity ka raha ny hita
amin’izao fotoana izao dia ny sehatry ny famokarana
rianaratra no hanombohana izany, kanefa dia mbola
afaka dimy taona vao hisy vahaolana azo antoka
momba ny delestazy. Na iza na iza miseho ho mpita-
rika eo amin’ny sehatra rehetra, kanefa tsy hahitàna
vokatra azo tsapain-tànana ny ataony dia toy ny tsy
taiza na taiza izy. Aloka miserana ihany!   

Andry Tsiavalona

Filoha Rajoelina

Toa hita amin’ny sehatra rehetra nefa toa aloka

miserana ihany

RahaRaham-piRenena

Toa niaiky ny hadisoany tamin’ny taona 2009 Rajoelina

M
isarika ny saina ny
fanehoan-kevitr ’
ireo mpamakafaka

ny raharaham-pirenena
momba ny zava-nitranga
tany Andekaleka, sy ny fi-
hetsiky ny fitondrana tao
anatin’izany, na ny mom-
ba ny tsoa-keviny naha-
tonga ny fahamaizan’ny
fitaovana, na ny volabe
nanambazana izay ma-
nome vaovao amin’izany.
Fijery iray ihany koa ma-
nampy ireny, ny amin’ny
fiheverana fa misy indray
ny politika fanodinana ny
saim-bahoaka tsy hiban-
jina hifantoka amin’ny fa-
hasahiranany sy ny fiha-
naky ny valanaretina. Efa
fanaon’ny fitondrana iha-
ny mantsy izany, izay tsi-
karitra rehefa misy toe-
draharaha mafampana
eto amin’ny firenena. Ani-
san’ny maresaka ao ana-
tin’izany ny fitaterana
an-tariby « teleferika » ity,
ny fidangan’ny vidim-piai-
nana, ny raharaha vola-
mena mibananàka mivoa-
ka eto Madagasikara ary
any amin’ny firenen-kafa
vao tratra, sns...
Izay eo ihany, fa ny tiana
horesahana, dia ny fila-
zan’i Andry Rajoelina, fa
mila in’efatra mifanesy
amin’ny fe-potoana ia-

sàna, na ny « mandat »
vao tontosa na tratra ny
tanjona amin’ny fampan-
drosoana ny firenena. Efa
nisy ny fanehoan-kevitra
nataon’ny olom-pirenena
na mpanao politika mom-
ba izany, fa izao no tsy
voalaza. Midika izany, fa
miaiky izy ary tonga sai-
na, fa nanao hadisoana
tamin’ny firenena, sy in-
drindra tamin’ny filoha
Marc Ravalomanana ta-
min’ny fotoana nitondràn’i
Dada. Iaraha-mahalala fa
fe-potoana niasana iray
mahery no vitany, 2001 –
2009, dia ireny niaraha-
nahita ny hasomparana
nataony tamin’ny alalan’
ny fanonganam-panja-
kana ny taona 2008-2009

ireny. Niaraha-nahalala
tsara anefa, ho an’ireo
mahitsy fijery sy madio fo,
fa efa antomotra mihitsy
ny hahatafavoaka an’i
Madagasikara, sy hisan-
dratra tamin’iny taona
2009 iny. Efa tafakatra ho
7% ny taha-pitomboana
ara-toekarena tamin'iza-
ny. Noho ny fankahalàna
fotsiny izao, sy ny fana-
nana toe-tsaina ory hava-
manana, sy ny fahavere-
zana tombontsoa no an-
tony naminganana azy.
Ho an’ny filoha Ravalo-
manana, tsy mila in’efatra
ny “mandat” iasàna vao
maha tafavoaka ny fire-
nena, fa latsak’izany. Mi-
harihary araka izany ny
tsy fitoviana eo amin’ireto

Angamba dia hiova ny foto-tsakafo,
Ka tsy ho vary intsony fa asa atsy ho atsy.
Ny vidiny mantsy efa lafo dia lafo.
(Tsy takatra intsony raha atao vatsy !)

Kapoaka, mananika ny valonjato.
(Efa efatra arivo raha dimy kapoaka!)
Ny vidiny anefa misonga tsy miato,
Ka saino izay mbola hanjo ny vahoaka !

Nandrasana ihany ilay kapoakam-bary
Mba “manara-penitra” nohindrahindraina,
Kinanjo nijanona foana ho kabary
Sy teny natao hanodinana saina !

Ny sambo mpitatitra koa toa tsy tonga,
(Fa ny ambotaiazy ve no anton`izany ?)
Ary vary mampangidihidy kilonga
No indreo fa mitobaka tsy mety lany !

…Ka angamba dia hiova ny foto-tsakafon
Ny gasy efa reraka sady mahia,
Ary “paty” no tsy ela , tsy mandany afo
Sy mba mampatavy raha “be am-bilia”!

IRINA HO TAFITA (15-01-22)

Hiova ho paty  ?Hiova ho paty  ?

TONONKALO

Ireo lohandohan’ny mpisorona amin’ny antoko TIM 
any Toamasina.

olona roa ireto eo amin’ny
fahaizana mitondra fire-
nena na ny haitarika.
Raha tsy hilaza afa-tsy ny
fahaizan’ny filoha Ravalo-
mana mifehy ny mpa-
matsy vola sy ny sehatra
iraisam-pirenena tamin’ny
fotoana nitondràny, fa tsy
toy ny ataon’ny fitondrana
Rajoelina, izay asain’ny
olona mamerina ny vo-
lany.
Ankoatra izay, dia maha-
variana ihany, fa raha tsy
efa mitondra firenena telo
taona ve i Andry Rajoelina
vao mahatsapa izany, ka-
nefa milaza ho mahay sy
babany noho ireo mpiton-
dra teo alohany? Inona
fotsiny izany no nataony
nandritra ny tetezamiitatra

Ny RNM, nodoran’ireo mpanongam-panjakana ny  taona 2009.
Antoko TIM Toamasina

Vonona hatrany handray 
andraikitra amin’ny firenena

Nifampiarahaba tratry ny taona vaovao, ireo mpitarika
ny antoko Tiako i Madagasikara (TIM), any amin’ny dis-
trikan’i Toamasina I ny herinandro teo.
Tonga nanatrika ny fifampiharabana noho ny fahatra-
trarana ny Asaramanitra 2022 izay nokarakarain’ ny
tompon’andraikitra TIM rehetra tao amin’ny zone N°12
: Mangarano 1 sy Mangarano 2, Ankirihiry ny Comité
ad’hoc distrikan’i Toamasina. Nisongadina tamin’izany,
fa vonona ny rehetra handray andraikitra sy hifanome
tanana hatrany, ho fanohizana ny asa efa natomboka,
sy hanatratra ny tanjona efa napetraka ao anatin’ny fa-
narahana « discipline » na fitsipika. Mbola hitohy any
amin’ny « arrondissement” na boriboritany sy « zone »
na faritra hafa, amin’ny fotoana mampety azy, izao het-
sika izao. Hijoro hatrany isika, hoy ny TIM any amin’ny
renivohitry ny faritra Atsinanana.

Isambilo

dimy taona, izay efa
“mandat” iray be izao? Ni-
tondra tsy am-pisainana
lalina ny firenena, fa nan-
deha amin’izay hitsiny fot-
siny ve tamin'ireny fotoa-
na ireny? Ary raha nandi-
nika ny fitondrana talo-
han’izao izy, nialoha ny
niakarany teo amin’ny fi-
tondrana, dia efa afaka ni-
sinton-kevitra ihany koa.
Tsy atao kitsapatsapa sy

andrankandrana ny fiton-
drana ny firenena ary ra-
riny ireo mpanohitra raha
sarotiny mafy, sy mitsi-
kera fatratra ihany koa
izao fitondràny izao, foto-
try ny demokrasia izany,
nefa odian-dRajoelina sy
ny forongony fanina koa
hatramin’izao, izay satan’
ny fanoherana izay.

Sôh’son


